
ᑭᑕᓂᔑᓂᓂᐤ ᓇ, ᐃᓄᐃᐧᐟ,  
ᑲᔦᒪ ᐃᐧᓴᑯᑌᐃᐧᓂᓂ?
ᑐᑕᒪᐣ ᑭᑕᐠᓯᒼ ᑲᑭᐃᐧᒋᐦᐃᑯᐣ. 

ᐁᐯᔑᑯᐃᐧ ᑭᒋᐦᐊᐃᐧᔭᐣ ᐁᐱᒥᑎᐸᐦᐃᑫᔭᐣ 
ᑭᒪᓯᓇᐦᐃᑫᐃᐧᓇᐣ ᒥᓇ ᐁᑲᑫᐧᑌᐱᓇᒪᐣ ᐊᓄᑭᐃᐧᐣ, 
ᑭᓂᓯᑕᐃᐧᓇᐣ ᔓᓂᔭ ᐁᐊᐸᑎᓯᐨ ᒋᐃᐧᒋᐦᐃᑯᔭᐣ.

ᐊᓑᓬᐃ

ᐊᓂᐣ ᐁᓯᓭᐠ ᒋᑌᐱᓇᒪᐣ ᔓᓂᔭ ᐃᐧᒋᐦᐃᐁᐧᐃᐧᓇᐣ ᒥᓇ  
ᑭᑎᐸᐦᐊᒪᑯᐃᐧᓇᐣ?

ᑭᐣ ᒥᓇ ᑭᐃᐧᒋᐊᐧᑲᐣ ᑲᔦᒪ ᑲᐃᐧᑕᐱᒪᐨ ᓇᑕᐁᐧᐣᑕᑯᐣ ᒋᑐᑕᒣᐠ ᑭᑕᐠᓯᒼ ᐊᓂᓯᓭᐠ 
ᐊᐳᕒᐅᓬ 30 ᐁᐣᑕᓱᐊᐦᑭᐊᐧᐠ ᒋᑭᑌᐱᓇᒣᐠ ᔓᓂᔭ ᐃᐧᒋᐦᐃᐁᐧᐃᐧᓇᐣ ᒥᓇ 
ᑭᑎᐸᐦᐊᒪᑯᐃᐧᐣ ᑲᐃᓯᓭᐠ ᒋᑭᑌᐱᓇᒣᐠ, ᑭᓑᐱᐣ ᑲᑭ ᐅᐣᑎᓯᔭᐣ ᐁᑲ ᐁᐅᐣᒋᑎᐸᐦᐊᒪᐣ 
ᑕᑭᐢ ᑲᔦᒪ ᐁᑲ ᐁᑭᐅᐣᒋ ᐱᒥᑎᐸᐦᐊᒪᑯᔭᐣ. ᑭᓑᐱᐣ ᐃᔑᑲᐯᔑᔭᐣ ᑫᐧᐯᐠ, 
ᑲᓇᑕᐁᐧᓂᒥᑯ ᒋᑭᑐᑕᒪᐣ ᑫᐧᐯᐠ ᑕᑭᐢ ᔕᑲᓑᑭᓀᐱᐦᐃᑲᐣ. ᐃᐧᔕᑲᐢᑭᓀᐱᐦᐃᑫᔭᐣ 
ᑕᑭᐢ ᒋᑭᑌᐱᓇᒪᐣ ᔓᓂᔭ ᐃᐧᒋᐦᐃᐁᐧᐃᐧᓇᐣ ᒥᓇ ᑭᑎᐸᐦᐊᒪᑯᐃᐧᓇᐣ, ᑲᓇᑕᐁᐧᐣᑕᐣ 
ᑭ ᑕᓄᑭᐃᐧ ᒪᓯᓇᐦᐃᑲᓀᐢ. ᐊᐊᐧᔑᒣ ᐃᐧᑭᑫᐣᑕᒪᐣ, ᐆᒪ ᑲᑭ ᐃᔕ canada.ca 
/social-insurance-number.

ᒋᔕᑲᓑᑭᓀᐱᐦᐃᑫᔭᐣ ᐃᐦᐃᐁᐧ ᑲᓇᑕ ᐊᐊᐧᔑᓑ ᐃᐧᒋᐦᐃᐁᐧᐃᐧᐣ (CCB) ᒥᓇ 
ᒋᒪᓯᓇᐦᐃᑲᓱᐊᐧᐨ ᐊᐊᐧᔑᔕᐠ ᑲᑲᓇᐁᐧᓂᒪᐨ ᒋᑌᐱᓇᒪᐣ ᐊᐸᒋᒋᑲᓇᐣ ᒥᓇ 
ᐃᐧᒋᑐᐃᐧᓇᐣ ᑕᑭᐢ/ᑲᒪᒪᐤᓂᑲᑌᐠ ᑕᑭᐢ (GST/HST) ᐃᐧᒋᐦᐃᐁᐧᐃᐧᐣ, ᐊᐸᒋᑐᐣ 
“ᑲᓑᑲᓑᑭᓀᐱᐦᐃᑫᔭᐣ ᐊᐊᐧᔑᓑ ᐅᐣᒋ” ᐃᐦᐃᒪ ᐱᐊᐧᐃᑯᐣᐠ ᑲᐃᔑᒪᓯᓇᐦᐃᑲᑌᑭᐣ 
ᐅᑭᒪᐃᐧᐣ ᑭᐃᐧᒋᐦᐃᑯᐃᐧᓇᐣ ᑲᔦᒪ ᒋᑭᔕᔭᐣ ᐃᐦᐃᒪ canada.ca/cra-forms ᒥᓇ 
ᒋᔕᑲᓑᑭᓀᐱᐦᐊᒪᐣ RC66 ᑲᓇᑕ ᐊᐊᐧᔑᓑ ᐃᐧᒋᐦᐃᐁᐧᐃᐧᓇᐣ ᔕᑲᓑᑭᓀᐱᐦᐃᑲᐣ. 

ᐊᓂᐣ ᒥᓂᑯᐠ ᐁᓯᓭᐠ ᒋᑭᑌᐱᓇᐨ ᔓᓂᔭ ᐯᔑᑯ ᐊᐦᑭ?

CCB – ᐊᑯᓇᐠ $7,437 ᑲᐃᔑᐯᔑᑯᐨ ᐊᐊᐧᔑᓑ 6 ᐊᑯᓇᐠ ᑲᑕᓱᐊᐦᑭᐃᐧᓀᐨ 
ᒥᓇ ᐊᑯᓇᐠ $6,275 ᑲᐃᔑᐯᔑᑯᐨ ᐊᐊᐧᔑᓑ 6 ᐊᐦᑯᓇᐠ 17 ᑲᑕᓱᐊᐦᑭᐃᐧᓀᐨ. 
ᑲᓑᑲᓑᑭᓀᐱᐦᐃᑫ ᑲᑭᓇ ᐊᐊᐧᔑᔕᐠ ᑲᑲᓇᐁᐧᓂᒪᐨ ᑭᓑᐱᐣ ᐁᑲᐅᑕᓇᐣᐠ 
ᐁᑭᔕᑲᓑᑭᓀᐱᐦᐃᑫᔭᐣ ᒥᓇ ᐁᑲ ᑯᑕᐠ ᔭᐃᐧᔭ ᐁᑌᐱᓇᐨ ᔓᓂᔭᓇᐣ ᐃᑭᐁᐧᓂᐊᐧᐠ 
ᐊᐊᐧᔑᔕᐠ ᑲᑲᓇᐁᐧᓂᒪᐨ. ᑲᑭ ᐃᑭᐟ ᑭᒣᑎᓂᑫᐃᐧᐣ ᐁᑲᓇᐁᐧᓂᒪᑲᓀᐊᐧᐨ 
ᐊᐊᐧᔑᔕᐠ ᐸᑲᐣ ᔭᐃᐧᔭ ᐁᑲᓇᐁᐧᓂᒪᐨ ᒣᑲᐧᐨ ᐁᐅᐣᑕᒥᔭᐣ. 

GST/HST ᑭᑎᐸᐦᐊᒪᑯᐃᐧᐣ – ᐊᑯᓇᐠ $496 ᔭᐃᐧᔭ ᑲᐃᔑᐯᔑᑯᐨ ᒥᓇ ᐊᑯᓇᐠ 
$992 ᑲᐃᔑᓂᔓᐊᐧᐨ ᔭᐃᐧᔭᐠ ᒥᓇ ᑕᑯ ᓂᔑᐣ ᐊᐊᐧᔑᔕᐠ.

ᑲᓇᑕ ᐊᓄᑭᓇᑲᓇᐠ ᐃᐧᒋᐦᐃᐁᐧᐃᐧᐣ – ᐊᑯᓇᐠ $1,518 ᔭᐃᐧᔭ ᑲᐃᔑᐯᔑᑯᐨ ᒥᓇ 
ᐊᑯᓇᐠ $2,616 ᐃᐦᐃᐁᐧ ᐯᔑᐠ ᑎᐯᐣᒋᑫᐃᐧᐣ. ᐅᐦᐅᐁᐧ ᑭᐁᐧᑎᐸᐦᐃᑫᐃᐧᐣ ᐊᒋᐃᐧᓭ 
ᒥᓂᑯᐠ ᑕᑭᐢ ᑲᒪᓯᓇᐦᐃᑫᔭᐣ ᓂᑕᒼ ᑕᑭᓑᑭᓇᑲᓀ ᒥᓇ ᑲᐃᓑᑯᓭᐨ ᑲᑭᐁᐧᒥᓂᑯ. 

ᒪᑭᔭᐃᐧᐣ ᑕᑭᐢ ᐃᐧᒋᐦᐃᐁᐧᐃᐧᐣ – ᑲᐃᓯᓭᐨ ᔭᐃᐧᔭ ᑲᒪᑭᔭᐨ ᑲᔦᒪ ᐅᑎᐯᐣᒋᑫᐃᐧᓂᐣᐠ 
ᑲᐃᐧᒋᐦᐃᑯᐨ ᑲᑭᐅᑕᐱᓇᐣ $9,428 ᒥᓂᑯᐠ ᐁᑲ ᒋᑭᐁᐧᑎᐸᐦᐃᑫᔭᐣ ᑕᑭᐢ 
ᐃᐧᒋᐦᐃᐁᐧᐃᐧᐣ. ᔭᐃᐧᔭ ᐊᑯᓇᐠ 18 ᑲᑕᓱ ᐊᐦᑭᐃᐧᓀᐨ ᐃᐦᐃᐁᐧ ᑲᓂᐳᓂᐊᐦᑭᐊᐧᐠ ᑲᑭ 
ᐅᑕᐱᓇᐣ ᐊᐊᐧᔑᒣ ᐊᑯᓇᐠ $5,500. ᑲᑮᔕ ᐃᐦᐃᒪ canada.ca 
/disability-tax-credit.

ᑭᐁᐧᑎᓄᐣᐠ ᑲᑲᐯᔑᔦᐠ ᔓᓂᔭ ᑭᓑᑭᓂᑫᐃᐧᐣ – ᑲᑭᑌᐱᓇᐣ ᑭᓑᐱᐣ  
ᐃᐦᐃᒪ ᐃᔑᑲᐯᔑᔭᐣ ᑲᐃᔑᒪᓯᓇᐦᐃᑲᑌᑭᐣ ᒋᑭᑌᐱᓇᒪᐣ ᐃᐧᒋᐦᐃᐁᐧᐃᐧᐣ 
ᐊᑯᓇᐠ ᑯᑖᓱᑭᓯᐢ ᒥᓂᑯᐠ. ᐊᐊᐧᔑᒣ ᐃᐧᑭᑫᐣᑕᒪᐣ, ᐃᐦᐃᒪ ᑲᑭ ᐃᔕ 
canada.ca/taxes-northern-residents.

Emile Rob Ashley

ᑭᓇᐣᑕᐁᐧᐣᑕᓇ ᒋᐃᐧᒋᐦᐃᑯᔭᐣ?

ᑲᑭᑐᑕᐣ ᑭᑕᑭᓯᒼ ᐁᑲ ᒋᑎᐸᐦᐃᑫᔭᐣ.
ᑭᓑᐱᐣ ᐁᑲ ᒥᑕᐦᐃ ᐁᑭᔓᓂᔭᑫᔭᐣ ᒥᓇ ᐁᐁᐧᐣᑕᐠ ᑭᑕᑭᓯᒼ ᑲᐃᓯᓭᔭᐣ, ᑕᑭᓯᓭ ᒋᑭᑐᒋᑫᑕᒪᑯᔭᐣ ᑭᑕᑭᓯᒼ ᑲᐃᐧᒋᐦᐃᐁᐧᐨ ᒋᑭᔕᑲᓑᑭᓀᐱᐦᐃᑫᑕᒪᐠ ᐁᑲ 
ᒋᑎᐸᐦᐊᒪᐊᐧᐨ. ᐊᐊᐧᔑᒣ ᐃᐧᑭᑫᐣᑕᒪᐣ, ᐃᐦᐃᒪ ᑲᑭ ᐃᔕ canada.ca/taxes-help ᑲᔦᒪ ᒋᔑᒪᒋᑭᑐᔭᐣ CRA. ᑭᓑᐱᐣ ᐃᔑᑲᐯᔑᔭᐣ ᑫᐧᐯᐠ, ᐃᐦᐃᒪ 
ᑲᑭ ᐃᔕ revenuquebec.ca/volunteers ᑲᔦᒪ ᒋᑭᔑᒪᒋᑭᑐᔭᐣ Revenu Québec ᑲᔦᒪ CRA.

ᑲᑭᑐᑕᐣ ᑭᑕᑭᓯᒼ ᐱᐊᐧᐱᑯᐣᐠ.
ᑲᑭᑐᑕᓇᐣ ᑭᑕᑭᓯᒼ ᐃᐦᐃᒪ ᐱᐊᐧᐱᑯᐣᐠ ᒋᑭᐊᐸᒋᑐᔭᐣ NETFILE-ᑲᐃᓇᑭᑌᐠ ᒋᐊᐸᒋᒋᑲᑌᐠ ᐱᐊᐧᐱᑯᐣᐠ. ᒥᔑᓇᓄᐣ ᑕᑭᐢ ᑲᔕᑲᓑᑭᓀᐱᐦᐃᑲᓂᐊᐧᐣᐠ 
ᐱᐊᐧᐱᑯᐣᐠ ᑲ ᐊᐸᒋᒋᑲᑌᑭᐣ, ᐊᓂᐣᑕ ᑲᐃᐧᐣ ᒋᑎᐸᐦᐃᑲᑌᑭᐣ. ᐊᐊᐧᔑᒣ ᐃᐧᑭᑫᐣᑕᒪᐣ, ᐃᐦᐃᒪ ᑲᑭ ᐃᔕ canada.ca/netfile.

ᑲᑭᑲᓄᓇ ᒪᒋᑭᑐᐃᐧᓂᐣᐠ ᑭᐁᐧᑎᓄᐣᐠ ᐃᐧᒋᐦᐃᐁᐧᐃᐧᑲᒥᐠ.
ᑭᐁᐧᑎᓄᐣᐠ ᐃᐧᒋᐦᐃᐁᐧᐃᐧᑲᒥᑯᐣ ᐅᐃᐧᒋᐦᐊᐊᐧᐣ ᔭᐃᐧᔭᐣ ᑲᐃᔑᑲᐯᔑᓂᐨ Yukon, Northwest Territories, and Nunavut. ᑭᓑᐱᐣ ᐊᔭᔭᐣ 
ᑲᑫᐧᑌᐃᐧᓇᐣ ᒥᓇ ᐃᐦᐃᒪ ᒪᒋᑭᑐᐃᐧᓇᐣ ᑲᐃᓇᓯᓇᐦᐃᑲᑌᑭᐣ 867 ᑭᑐᐃᐧᓇᐣ, ᐃᐦᐃᒪ ᑲᑭ ᐃᔑᒪᒋᑭᐟ 1-866-426-1527 ᒋᑭᐊᔭᒥᐦᐊᐨ ᐯᔑᐠ 
ᐊᓄᑭᓇᑲᐣ. 

ᐸᑭᑎᓂᔑᓇᐣ ᒋᐃᐧᒋᐦᐃᑯᔭᐣ ᒋᑌᐱᓇᒪᓂᐣ ᔓᓂᔭ ᐃᐧᒋᐦᐃᐁᐧᐃᐧᓇᐣ!
ᑕᑭᓯᓭ ᒥᓇ ᒋᑭ ᐊᐸᒋᑐᔭᐣ ᑲᒐᑲᐧᐠ ᑕᑭᐢ ᔕᑲᓑᑭᓀᐱᐦᐃᑲᐣ ᒋᑭᑐᑕᒪᐣ ᑭᑕᑭᓯᒼ ᒥᓇ ᒋᑌᐱᓇᒪᓂᐣ ᑭᐃᐧᒋᐦᐃᑯᐃᐧᓇᐣ ᒥᓇ ᔓᓂᔭ ᐃᐧᒋᐦᐃᐁᐧᐃᐧᓇᐣ 
ᑲᐃᓯᓭᐠ ᒋᑭᑌᐱᓇᒪᐣ. ᓇᓇᐣᑐᑭᑫᑕᐣ ᐃᐦᐃᒪ ᐃᓑᑯᓂᑲᓂᐣᐠ ᐅᔑᐱᐦᐃᑫᐃᐧᑲᒥᑯᐣᐠ ᑲᔦᒪ ᐊᓂᔑᓂᓂᐤ ᐃᐧᒋᐦᐃᐁᐧᐃᐧᑲᒥᑯᐣ ᒋᑲᑫᐧᑌᔭᐣ ᑲᐁᐧᐣᒋᓭᐠ ᑕᑭᐢ 
ᒥᓇ ᔓᓂᔭ ᐃᐧᒋᐦᐃᐁᐧᐃᐧᐣ ᔕᑲᓑᑭᓀᐱᐦᐃᑲᓇᐣ.

ᑲᐃᐧᐣ ᐸᓂᓇᐣᑫᐣ ᑭᑎᐸᐦᐊᒪᑯᐃᐧᓇᐣ!

ᐅᔑᐱᐦᐊᐣ ᒋᑭᑌᐱᓇᒪᐣ ᑭᐃᐧᒋᐦᐃᑯᐃᐧᐣ ᒋᐱᐣᑖᑯᓭᐠ ᑭᔓᓂᔭᐃᐧᑲᒥᑯᐣᐠ.
ᑲᐱᐣᑕᑯᓭᐠ ᔓᓂᔭᐃᐧᑲᒥᑯᐣᐠ ᐄᐧᐸᐨ ᐃᓯᓭ, ᐁᐁᐧᐣᒋᓭᐠ, ᒥᓇ ᐁᑲ ᒋᐊᐧᓂᑐᔭᐣ ᒋᑭᑌᐱᓇᒪᐣ ᑭᑕᑭᓯᒼ ᑲᑎᐸᐦᐊᒪᑯᔭᐣ ᒥᓇ ᔓᓂᔭ ᐃᐧᒋᐦᐃᐁᐧᐃᐧᓇᐣ 
ᒋᐱᐣᑕᑯᓭᑭᐣ ᐃᐦᐃᒪ ᑭᔓᓂᔭᐃᐧᑲᒥᑯᐣᐠ. ᐊᐊᐧᔑᒣ ᐃᐧᑭᑫᐣᑕᒪᐣ ᒥᓇ ᐃᐧᒪᓯᓇᐦᐃᑫᔭᐣ ᐃᐦᐃᐁᐧ ᒋᑭᑐᒋᑲᑌᑭᐣ ᑭᑎᐸᐦᐊᒪᑯᐃᐧᓇᐣ ᐅᐦᐅᒪ ᑲᑭ ᐃᔕ 
canada.ca/cra-direct-deposit.

ᐅᔑᐱᐦᐃᑎᓱᐣ ᐃᐦᐃᒪ ᐱᐊᐧᐱᑯᐣᐠ ᑲᐃᔑᒪᓯᓇᐦᐃᑲᓱᔭᐣ
ᐱᐊᐧᐱᑯᐣᐠ ᑲᐃᔑᒪᓯᓇᐦᐃᑲᓱᔭᐣ ᑲᑭ ᐅᐣᒋᐊᐧᐸᐣᑕᐣ ᒥᓇ ᒋᐸᒥᓇᒪᐣ ᑭᑕᑭᓯᒼ ᒥᓇ ᑭ ᔓᓂᔭ ᐃᐧᒋᐦᐃᑯᐃᐧᓇᐣ ᐃᐦᐃᒪ ᐱᐊᐧᐱᑯᐣᐠ. ᑲᑭ ᐅᐣᒋᐊᐧᐸᐣᑕᓇᐣ 
ᐁᑲᒪᔑ ᑲ ᑫᓑᑯᑎᓂᑲᑌᑭᐣ ᑭᒉᑯᒪᐣ ᑲ ᐅᐣᒋᑌᐱᓇᒪᓂᐣ ᐃᐦᐃᒪ CRA, ᒥᓇ ᑭᓑᐱᐣ ᓇᐣᑕᐁᐧᐣᑕᑯᐠ, ᒋᑲᑫᐧᑌᔭᐣ ᑭᑎᐸᐦᐊᒪᑯᐃᐧᓇᐣ ᒥᓇ ᒋᐅᔑᒋᑲᑌᑭᐣ  
ᐁᑲ ᑲᒪᔑ ᑲᑌᐱᓇᒪᓂᐣ. ᐃᐦᐃᒪ ᑲᑭ ᐃᔕ canada.ca/my-cra-account.

ᐊᐊᐧᔑᒣ ᐃᐧᑭᑫᑕᒪᐣ ᐃᐧᐣᑕᒪᑫᐃᐧᓇᐣ: 

ᐱᐊᐧᐱᑯᐣᐠ

ᑲᐊᐧᐸᐣᑕᓇᐣ ᐃᐧᒋᐦᐃᐁᐧᐃᐧᓇᐣ ᑲᐃᓯᓭᐠ ᒋᑭᑌᐱᓇᒪᓂᐣ, 
ᒋᑭᑫᐣᑕᒪᐣ ᑫᑐᑕᒪᐣ ᐃᐧᔕᑲᓑᑭᓀᐱᐦᐃᑫᔭᐣ, ᒥᓇ 
ᒋᑎᐸᑭᐣᒋᑫᔭᐣ ᐊᓂᐣ ᒥᓂᑯᐠ ᑫᐃᓯᓭᐠ ᑭᐃᐧᒋᐦᐃᑯᐃᐧᓇᐣ. 
ᑌᐱᓇᓂᐣ ᔓᓂᔭ ᐃᐧᒋᐦᐃᐁᐧᐃᐧᓇᐣ ᒥᓇ ᑎᐸᐦᐃᑫᐃᐧᓇᐣ 
ᐊᑯᓇᐠ 10 ᑖᓱ ᐊᐦᑭᐃᐧᐣ ᐅᑕᓇᐣᐠ. ᑲᑭ ᐃᔕ ᐃᐦᐃᒪ:  
canada.ca/benefits-credits-in

ᒪᒋᑭᑐᐃᐧᓇᐣ

ᒋᑲᑫᐧᑌᔭᐣ ᔓᓂᔭ ᐃᐧᒋᐦᐃᐁᐧᐃᐧᓇᐣ 
1-800-387-1193

ᐃᐧᑲᑫᐧᑌᔭᐣ ᑫᑯᓇᐣ ᑲᔦᒪ ᒋᑲᑫᐧᑌᔭᐣ 
ᔕᑲᓑᑭᓀᐱᐦᐃᑲᓇᐣ 
1-800-959-8281

ᐃᐧᒋᐦᐃᐁᐧᐃᐧᐣ ᑲᓇᑕ 
1-866-274-6627

ᑭᓑᐱᐣ ᐅᐣᒋᒪᒋᑭᑐᔭᐣ ᒪᒋᑭᑐᐃᐧᐣ 867 
ᐃᓇᓯᓇᐦᐃᑲᑌᐠ e 
1-866-426-1527

Revenu Québec  
1-800-267-6299

ᐊᐣᑲᐧᒥᓯᐣ ᐃᑭᐁᐧᓂᐊᐧᐠ ᑲᐊᐧᓂᒥᐁᐧᐊᐧᐨ ᐁᑭᒧᒋᓇᑭᒥᑎᓱᐊᐧᐨ CRA. ᑭᓑᐱᐣ ᐊᓇᒣᐣᑕᒪᐣ,  
ᓇᑲᐃᑐᐣ ᑭᑎᐸᒋᒥᑯᐃᐧᐣ ᐃᐦᐃᒪ ᐱᐊᐧᐱᑯᐣᐠ ᑲᔦᒪ ᑲᑭᔑᒪᒋᑭᐟ CRA. ᐃᐧᑭᑫᐣᑕᒪᐣ ᐊᓂᐣ ᑫᐃᔑ ᐸᐱᐦᐅᔭᐣ CRA ᑲᑫᐧᑌᐱᓂᐠ, 

 ᐃᐦᐃᒪ ᑲᑭ ᐃᔕ canada.ca/taxes-fraud-prevention.

http://canada.ca/taxes-help
http://revenuquebec.ca/volunteers
http://canada.ca/netfile
http://canada.ca/cra-direct-deposit
http://canada.ca/my-cra-account
http://canada.ca/benefits-credits-in
http://canada.ca/taxes-fraud-prevention

